
Aaliangiineq: 

 

Oqaluuserisassat akuerineqarput. 

Ilisimatitsissut: 

 

Aningaasanik atoriaannaateqarnermi attartornermi qaffaasutit 

Aningaasaqarnermut Ataatsimiititaliap aammalu Kommunalbestyrelsip juli 2023-mi aningaasaqarnerup 

kipiluttunartumiinera pillugu aaliangiuppaa aningaasattit atoriaannaarnik attartorsimaneq kr. 20 mio.-niittoq 

qaffanneqassasoq kr. 35. mio.-ninut. Aningaasaqarnermut pisortaqarfik aammalu aningaaserivik 

allattoqarfimiik ataatsimeeqatigineqareerluni paasissutissallu tunniunneqartut ingerlatereerlugit 

akuerineqarpoq ukiup naanissaanut qaffaassut atuutinneqassasoq. Aningaasaqarnermut pisortaqarfik 

immikkut tamassuminnga malitseqartumik piumasaqarpoq, aningaasarliornerup anigorniarnissaanik 

Kommunalbestyrelsi iliuuseqassasoq, tamannalu aamma iliuuseqarfigineqarpoq sipaarniarnissamik ukioq 

manna missingersuutit 2%-mik appartinnerisigut taamatullu allaffisornikkut aningaasat aniasut 

kigaallatsinneqarnissaat anguniarlugu sipaarutissanik, ukiut tulliuttuni aningaasaat tigoriaannaatit 

nukittorsarnissaat anguniarlugu. 

 

ORI-01 Aningaasaatit missingersornerat atuukkallartoq 

ORI-02 Attartornermut isumaqatigiissut 

ORI-03 Aningaasaqarnermut Naligiisitaanermut pisortaqarfiup allagaqaataa 

 

Aningaasaqarnermut Ataatsimiititaliap aaliangiinera: 

 

Ililismatitsissut tusaatissatut tiguneqarpoq. 

Aningaasaqarneq pillugu misissuineq naammassippat aningaasaqarnermut ataatsimiititaliaq immikkut 

ittumik ataatsimiissooq. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Aaliangiineq: 

 

Ilisimatitsissut tusaatissatut tinguneqarpoq. 

Sag nr. Sammisaq Bilag nr. 001 

KOM 073 Ilulissani utoqqaat illuannut aningaasalersue-

qataanissaq 

Journal nr.  

 
Uteqqiineq: 

 

2022-imi Kommunalbestyrelsip aallartippaa Ilulissani utoqqaat illua pillugu pilersaarusiorneq, 

Namminersorlutik Oqartussanit aningaasaleeqataaffigineqartussaq. Sanaartorneq ukiuni arlariinni pisussaq 

aallartitsinnagu Kommunalbestyrelsi isummeqquneqarpoq suliassamut aningaasatigut sinaakkutissat 

akuerineqarsinnaanersut. 

 

Suliamik saqqummiussineq: 

 

Ilulissani utoqqaat illuanni pioreersumi inissat amerlanerusut atortulersuutillu nutaat pisariaqartinneqarnerat 

tunngavigalugu Avannaata Kommuniata Namminersorlutillu Oqartussat 50 %-mik akileeqataaffigisaannik 

pilersaarusiortoqarsimavoq utoqqaat illua isateriffigeriarlugu kangimut sammisortaatigut 

allileriffigineqarnis-saa siunertaralugu. Suliassaq taamaalilluni tassaassaaq isaterineq nutaartassaanillu 

pingasunik quleriilimmik katillugu 2310 m2-nik annertussuseqartumik sanaartorneq. 

Suliariumannittussarsiuussisoqarmat 21. april 2023 KJ Greenland kisiartaalluni neqerooruteqarpoq kr. 

84.115.708,-nik akilimmik. 

 

Kingornatigut sipaarniartoqarsimavoq, maannalu sanaartugassaq akeqartussaassalluni (entreprisesum) kr. 

76.993.201,-nik 2024-miit 2026-imut sanaartorneq ingerlasussaassalluni. Naatsorsuutigeriigaanngitsumik 

aninngaasartuutaanerusinnaasut ilanngullugit sanaartortunut aningaasartuutissat katillugit kr. 81.363.877,-

iussapput. (Kvm-erimut akia kr. 38.199,-). 

 

Akiata affaanik Namminersorlutik Oqartussat akileeqataasussaanerat qinnutigineqarnikuummat, Namminer-

sorlutik Oqartussat paaserusuppaat aningaasartuutissat ukiuni pineqartuni ukiumut amerlassusissaat, kiisalu 

neriorsuutigalugu ukiuni pineqartuni kr. 40,7 mio,-it miss. immikkoortinniarlugit. 

 

Ukiuni makkunani Avannaata Kommuniani aningaasatigut sinaakkutissat tatineqarput, pilersaarullu manna 

ukiuni aggersuni sanaartugassanut aningaasaliissutigineqarsinnaasut ilarpassuinik sunniuteqarlunilu periar-

fissaasuasitsisussaavoq. 

 

Naalakkersuisuni FSU-milu suliassaq 5. september miss. suliarineqartussaavoq, tamannalu sioqqullugu anin-

gaasaqarnermut/ukiuni ataasiakkaani aningaasaliissutissanut tunngasut isummerfigineqareersimasussaapput, 

suliassaq 2024-imi Inatsisartut aningaasanut inatsisissaannut ilanngunneqassappat. 

 

Iluarsiissutissatut siunnersuut – suliaq pillugu nalilersuineq 

Periarfissatut 1-itut siunnersuut: Sanaartorneq aappaagu aallartinneqassappat, ingerlatsiviup tungaaniit pisa-

riaqartutut isigineqarpoq, ukiumi sanaartorfiusumi siullermi sanaartornermut aningaasartuutit appasitsinnis-

saat, 2024-imi sanaartornermut missingersuutit appasippallaarnerat pissutigalugu kr. 69,465 mio.-iussallutik. 

Aningaasaliissutissat ukiunut agguataarnerat matuma ataaniittoq KJ Greenland aamma Namminersorlutik 

Oqartussat peqatigalugit suliarineqarpoq. 

 

Pilersaarut   Miss. 24 Miss. 25 Miss. 26  

Ilulissani utoqqaat illuat  10.000 18.000 12.700  

Periarfissatut 2-tut siunnersuut: Isumaqatigiissutissaq atsiorneqassanngilaq, sanaartugassamut aningaasat 

amerlavallaat sanaartugassanut aningaasaliissutissanut 2024-mi allanut tatineqareersunut 

kalluaavallaassaqim-mat, taamaattumillu Namminersorlutik Oqartussat akileeqataanissaat 

qinnutigineqassanani. Utoqqaat illuata allilerneqarnissaa kinguartinneqassaaq aningaasatigut periarfissat 

siunissami pitsaanerulernissaannut – sanaar-tugassat allat isumaqatigiissutigineqareersimasut 

naammassineqareernissaannut aamma/imaluunniit sanaartu-gassanut aningaasaliissutissanut sinaakkutissap 

annertusineqareernissaanut. 

 

Ingerlariaqqinnissaq 

Siunnersuut 1 ataatsimiititaliap toqqassappagu, taava Namminersorlutik Oqartussat ilisimatinneqassapput 

aningaasaleeqataassutissaat Inatsisartut aningaasanut inatsisissaanni 2024-imut ikkunneqarnissaat siunertara-

lugu. Tassani aamma akuerineqassappat, taava sanaartornermik ingerlatsisussamut KJ Greenland-imut 

isumaqatigiissutissaq atsiorneqassaaq. Sanaartorneq 2024-imi aallartinneqassaaq pilersaarutillu malillugit 

2026-imi naammassineqassalluni. Isaterinerup nalaani pisariaqassaaq utoqqaat inissisimaffigigallagassaannik 

nassaarnissaq, tamannalu misissorneqarpoq siunnersortit illoqarfimmilu soqutigisaqartut siunersiorneqarneri-

sigut. 

 

Siunnersuut 2 ataatsimiititaliap toqqassappagu, taava isumaqatigiissutissatut siunnersuut 

atsiorneqassanngilaq, sanaartornissarlu 2024-imi aallartinneqarsinnaassanani. Pilersaarut 

taamaatikkallarneqassaaq, kommuni Namminersorlutillu Oqartussat nutaamik siunertamut 

aningaasaliissuteqaqqaartinnagit. Tamatumali kinguneri-saanik aamma pisariaqassaaq Namminersorlutik 

Oqartussanut nutaamik qinnuteqarnissaq, sanaartornissarlu pillugu isumaqatigiissutissamik nutaamik 

isumaqatigiinniaqqinnissaq. 

 

Aningaasatigut kinguneqaatigisinnaasai: 

 

Periarfissamik 1-mik toqqaanermi sanaartugassanut missingersuutini 2024-imi atugassaat ilaat kr. 10 mio.-it 

pituttorneqassapput, kr. 18 mio.-it 2025-imi kiisalu kr. 12,7 mio.-it 2026-imi. Suliassap piviusunngortinnis-

saanut piumasaqaataassaaq aamma Namminersorlutik Oqartussani Inatsisartut aningaasanut 2024-imi inatsi-

sissaannut isumaqatigiinniarnerni missingersuutit taamaaqataanik imaqarnissaat. 

 

2024-imi Ilulissani sanaartugassanut kommuni isumaqatigiissusioreersimavoq kr. 26,4 mio.-nik nalilinnik, 

kommunilu sinnerani kr. 40,2 mio.-inik nalilinnik. Siunnersuut 1 toqqarneqassappat ukiup tulliani sanaartu-

gassanut aningaasaliissutissat kr. 10 mio.-nik pituttuisunik ilaneqassapput, tamannalu 2024-imi sanaartugas-

sanik qanoq agguataarisoqarnissaanut sunniuteqartussaassaaq. 

 

Periarfissamik 2-mik toqqaanermi kinguneqaataasussat aningaasanut tunngavallaaratik isumaginninnermut 

tunnganerussapput, tassami utoqqaat illuata allilerneqarnissaa pisinnaajunnaassammat, massa tamanna kom-

munimit annertuumik kissaatigineqaraluartoq. Taamaattorli aamma siunissaq eqqarsaatigalugu 

aningaasatigut kinguneqaratarsinnaavoq, tassami sanaartugassap kinguartinneratigut, assersuutigalugulu 

2025-mi imaluunniit 2026-imi aallartittussatut kinguartinneqarnerata malitsigisinnaalluarmata 

sanaartornermi akigitinneqartussap taamanikkussamut misinnartumik qaffariaateqarsimanissaa. 

 

Kinguneqaatissai: 

 

Iluarsiissutissatut siunnersuut sorleq naalakkersuinikkut toqqarneqartussaq apeqqutaassaaq 

kinguneqaataasus-sat suujumaarnerinut. Periarfissatut siunnersuutit arlaannaalluunniit apeqqutaatinnagu 

sanaartugassaq piviu-sunngortinneqarsinnaavoq, kisianni 2023-imi sanaartugassaq pillugu sanaartortussamik 

isumaqatigiissuteqar-nikkut, taamaaliornikkummi akileeqataasussaq, piffissaq naammassinissaa 

aningaasartuutissanullu tunngasut ilisimaneqarluarnissaat periarfissaqarnerummat. 

Inatsisitigut toqqammavigisat: 

 

 Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 

november 2010-imeersoq 

 Avannaata Kommuniani kommunimut pilersaarut 2018-2030 tapiliussat ilanngullugit 

 

Suliamik suliarinninneq: 

 

Teknikkimut Ataatsimiititaliaq 

Aningaasaqarnermut Ataatsimiititaliaq 

Kommunalbestyrelsi 

 

Teknikkimut Ataatsimiititaliap aaliangiinera: 

 

Ingerlatsivimmiit Teknikeqarnermut ataatsimiititaliamut innersuussutigineqarpoq: 

Ataatsimiititaliap akuerissagaa isumaqatigiissutip atsiornissaa, sanaartorneq 2024-imi aallartinneqar-luni 

2026-imilu naammassineqarluni. 

Imaluunniit 

Ataatsimiititaliap toqqassagaa isumaqatigiissut atsiorneqassanngitsoq, sanaartugassarlu kinguartinne-

qassasoq. 

 

Aaliangiineq: 

Ataatsimiititaliap akuerivaa isumaqatigiissutip atsiornissaa, sanaartorneq 2024-imi aallartinneqarluni 2026-

imilu naammassineqarluni. Ataatsimiititaliap aningaasaqarnermut ataatsimiititaliamut suliaq 

ingerlateqqippaa. 

 

Aningaasaqarnermut Ataatsimiititaliap aaliangiinera: 

 

Teknikkimut Ataatsimiititaliap Aningaasarqarnermut Ataatsimiititaliamut inassutigaa 

Teknikkimut Ataatsimiititaliap aaliangernera ilalerneqassasoq 

 

Aaliangiineq: 

Inassuteqaat akuerineqarpoq. M² akigitinneqarniartup appartinneqarnissaa siunertaralugu periarfissanik 

ujartuinissamik Namminersorlutik Oqartussat oqaloqatigineqassapput. 

Inassuteqaat: 

 

Aningaasaqarnermut Ataatsimiititaliap kommunalbestyrelsimut inassutingaa 

 

Aningaasaqarnermut Ataatsimiititaliap aaliangernera ilalerneqassasoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 001-01: Sanaartugassap titartagartaa 

Bilag 001-02: Sanaartornermik ingerlatsisussamut isumaqatigiissusiassatut siunnersuut 

Bilag 001-03: A-overslag 

Bilag 001-04: 2024-imi sanaartugassat pillugit isumaqatigiissusiuutaareersimasut 

 

 

Aalajangiineq: 

 

Inassuteqaat akuerineqarpoq, kisianni sanaartornermi akit inissisimanerat apparsarnissaa 

siunertaralungu isumaqatingiinniarnerit ingerlanneqassapput. Taamaattumik atsiornerit 

ingerlanneqassanngillat, isumaqatingiinniarnerit naammassippata Aningaasaqarnermut 

Ataatsimiititaliaq ilisimatinneqassooq tassanilu ingerlaqqinnissaq aaliangiiffingineqassooq. 

Ataatsimiinneq naammassivoq nal.:  

 

Atsiorfissaq: 

Karl Markussen (A) 
 

Knud Kleemann (A) 
 

Minik Høegh-Dam (AT)  
 

Palle Jerimiassen (S) 
 

Lena Ravn Davidsen (D) 
 

Bendt B. Kristiansen (IA) 
 

Jens Ole Nathanielsen (IA) 
 

Niels Davidsen (IA) 
 

Anthon Frederiksen (N) 
 

Jens Napâtok`(N) 
 

Ane Qujaukitsoq (S) 
 

Elisabeth Nielsen (S) 
 

Jens Kristian Therkelsen (S) 
 

Jakob Petersen (S) 
 

Jørgen Kruse (S) 
 

Magrethe Christensen (S) 
 

Sakio Fleischer, (S), 
 

 

 

 

 

 

 


